भारत सरकार
वित्त मंत्रालय
वित्तीय सेवाएं विभाग
राज्य सभा
तारांकित प्रश्न संख्या *91
(जिसका उत्तर 16 अगस्त, 2012/25 श्रावण, 1934 (शक) को दिया जाना है)
वित्तीय समावेशन योजना
*91.
श्री बलविंदर सिंह भुंडरः 

क्या वित्त मंत्री यह बताने की कृपा करेंगे कि: 
(क)
क्या सरकारी क्षेत्र के बैंकों को वित्तीय समावेशन योजना के अंतर्गत देश में प्रत्येक परिवार में कम से कम एक बैंक-खाता खोलने के अनुदेश दिए गए हैं;

(ख)
यदि हां, तो क्या इस वित्तीय समावेशन हेतु कोई अंतिम तिथि नियत की गई है, यदि हां, तो तत्संबंधी ब्यौरा क्या है; 
(ग)
क्या बैंकों के लिए इस संबंध में कोई लक्ष्य निर्धारित किए गए हैं, यदि हां, तो प्रत्येक बैंक हेतु निर्धारित लक्ष्य तथा उनकी उपलब्धियां क्या-क्या रही हैं;

(घ)
ग्रामीण क्षेत्र में लोगों को बैंक खाता खोलने हेतु प्रोत्साहित करने के लिए बैंकों द्वारा प्रचार का कौनसा तरीका अपनाया गया था; और
(ड.)
वित्तीय समावेशन योजना कब तक पूर्ण हो जाएगी? 

उत्तर
वित्त मंत्री (श्री पी. चिदम्बरम)
(क) से (ड.):  एक विवरण सदन के पटल पर रख दिया गया है।
*****

'वित्तीय समावेशन योजना' के संबंध में श्री बलविंदर सिंह भुंडर द्वारा पूछे गए 16 अगस्त, 2012 के राज्य सभा तारांकित प्रश्न संख्या *91 के उत्तर में उल्लिखित विवरण।
(क) से (ड.): वित्तीय समावेशन की सुविधा उपलबध कराने को ध्यान में रखते हुए, सरकार ने बैंकों को प्रत्येक परिवार के लिए एक बैंक खाता खोलने की सलाह दी है। वित्तीय समावेशन, जिसमें वित्तीय सेवाओं की उपलब्धता सृजित करना, उसे उपलब्ध कराना तथा इलेक्ट्रानिक लाभ अंतरण शामिल हैं, एक निरन्तर चलने वाली प्रक्रिया है।

बैंक खाता खोलने के लिए कोई मात्रात्मक लक्ष्य निर्धारित नहीं किए गए हैं। बैंक ने वित्तीय सेवाएं उपलब्ध कराने की वित्तीय समावेशन पहल के अंतर्गत, वर्ष 2001 की जनगणना के अनुसार 2000 या इससे अधिक आबादी वाले वास-स्थलों में अप्रैल 2010 तथा मार्च 2012 के बीच 3.16 करोड़ से अधिक नए खाते हैं। खोले गए खातों का राज्य-वार ब्यौरा अनुबंध में दिया गया है। बैंकों ने यह सूचित किया है कि वे बैंक खाता खोलने के लिए लोगों को प्रोत्साहित करने हेतु इस अभियान के लिए विभिन्न प्रचार पद्धतियों का प्रयोग कर रहे हैं, जिनमें, अन्य बातों के साथ-साथ, पोस्टर चिपकाना, हिन्दी, अंग्रेजी तथा क्षेत्रीय भाषाओं में बैनर लगाना, पैम्फलेट वितरित करना तथा जागरूकता शिविर आयोजित करना शामिल है।
*****
